
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৬৪
হেমচন্দ্র-গ্রন্থাবলী





কেন বা যে হেন সেতুর নির্ম্মাণ
রচিত এত কৌশলে!

কেন এত প্রাণী উঠিয়া সেতুতে
মগ্ন হয় পুনঃ জলে!

এইরূপ চিন্তা ধরি চিত্তে নানা
আশার সহিত যাই;

সেতু হৈয়ে পার প্রাণী-শান্তিবন
হাসিছে দেখিতে পাই।









ষষ্ঠ কল্পনা





প্রণয়োদ্যান—তাহাতে ভ্রমণ—অপূর্ব্ব তরু-পুষ্প দর্শন—সতী-নির্ঝর—প্রণয়ের মূর্ত্তি—তাঁহার সহিত সাক্ষাৎ ও আলাপ।







যথা যবে ঋতু সরস বসন্ত
প্রবেশে ধরণী-মাঝে,

শোভে তরু লতা ধরি চারু বেশ
নবীন পল্লব সাজে;

ঝরে ধীরে ধীরে পত্র পুরাতন
ছাড়িয়া বিটপি-অঙ্গ;

চারু কিসলয় প্রকাশিত ধীরে
পাইয়া মলয় সঙ্গ;

নব চারু মৃদু কিসলয় যত
হরিত বরণ মাখা,

পরিয়া সুন্দর মঞ্জরী মধুর
বিকাশে তরুর শাখা;

সে বসন্ত কালে যথা অপরূপ
আনন্দ উথলে মনে,

হৃদয়ে অব্যক্ত সুখের প্রবাহ
প্রকাশ্য নহে বচনে;

